
GOUVÈNÈ CUOMO ANONSE PLIS PASE 170.000 VIKTIM SIPÈ OURAGAN SANDY BENEFISYE PWOGRAM 

ÈD SIKOLOJIK NAN SITIYASYON KRIZ 'PWOJÈ HOPE/ESPWA' A 

Pwogram èd sikolojik nan sitiyasyon ijans ki se yon èd sosyal bay konsèy, edikasyon, enfòmasyon ak 

resous pou ede Nouyòkè ki viktim Sandy vanse 

 

Gouvènè Andrew M. Cuomo te anonse jodi a plis pase 170.000 Nouyòkè ki te viktim nan Sipè Ouragan 

Sandy nan zòn ki te pran pi gwo frap yo te resevwa èd sikolojik nan kad pwogram “Pwojè Hope” (Project 

Hope) la, ki te lanse nan mwa novanm 2012 apre ouragan an atravè Biwo Eta New York pou Sante 

Mantal (Office of New York of Mental Health).  

 

“Plis pase sis mwa apre Sipè Ouragan Sandy te frape New York, pwogram Pwojè Hope nou an te ede plis 

pase 170.000 Nouyòkè ki te viktim ouragan an,” te deklare Gouvènè Cuomo. “Nou te fè gwo pwogrè nan 

retabli epi fè fonksyone sistèm transpò piblik, kay ak biznis nou yo, men domaj Sandy te kite yo toujou 

la, paske yo pa te materyèl sèlman. Pwojè Hope reponn bezwen emosyonèl ak sante mantal viktim 

Sandy pandan y ap retabli apre sa ki te yon vre trajedi ak dezas. Jodi a, pwogram Pwojè Hope la rete 

disponib pou founi èd sikolojik esansyèl ak lòt sèvis pou ede Nouyòkè vanse.”  

 

Pwojè Hope se yon pwogram èd sikolojik nan sitiyasyon kriz ki se yon èd sosyal ki gen kòm objektif 

prensipal ede Nouyòkè retounen nan nivo sante mantal ak fonksyònman yo te genyen anvan ouragan 

an. Konseye nan sitiyasyon kriz founi èd sikolojik konfidansyèl, edikasyon piblik ak koneksyon ak resous 

ki nesesè anpil pou ede sivivan vanse ak rekonstwi lavi yo. Sipò a bay nan yon mannyè konfidansyèl, 

gratis epi nan yon lè ak yon kote ki bon pou sivivan an. Konseye nan sitiyasyon kriz vwayaje ale nan sant 

kominotè, kote moun reyini pou priye, nan kay prive tou, pou rankontre epi pale ak sivivan tout laj. 

 

Pwojè Hope anplwaye plis pase 800 rezidan New York ki jwenn travay la anndan kominote kote yap viv, 

676 ladan yo fè pati pèsonèl èd sikolojik pou sèvis dirèk foultaym. Pèsonèl Pwojè Hope la travay nan zòn 

ki te pi frape yo tankou konte Nassau, Suffolk, Rockland ak Westchester ak nan senk awondisman Vil 

New York yo tou. Dapre enfòmasyon pwogram lan ranmase, gen plis pase 170.000 moun ki te resevwa 

èd nan senk premye mwa apre lansman li.  

Jiska jounen jodi a, Ajans Jesyon Ijans Federal (Federal Emergency Management Agency, FEMA) te bay 

plis pase $18,6 milyon pou Biwo Eta pou Sante Mantal la kapab bay sèvis Pwojè Hope yo. Yon lòt 

demann $47,2 milyon pou asire fonksyònman kontini Pwojè Hope la toujou ansispan.  

 

“Konseye nou yo ap anrejistre yon gwo kantite reyaksyon nan devastasyon Sipè Ouragan Sandy te koze,” 

te deklare Direktè Pwojè Hope la,  Ken Gnirke. “Pafwa se elèv ki gen kapasite pou reyisi ki gen nòt yo ap 

bese; pafwa se yon paran ki gen anpil strès paske y ap jongle chak jou ak egzijans lavi a pandan yap 

eseye retabli apre Sandy.”  

 

“Konseye nou yo fòme pou ede sivivan konprann yo gen reyaksyon nòmal nan sikonstans yo pa abitye 

epitou retablisman pa gen dat fiks,” te deklare Gnirke. “Li enpòtan pou moun konnen nou pral kontinye 

rete nan kominote yo nan mwa kap vini yo paske anpil sivivan pral santi reyaksyon Siklòn Sandy pandan 

plizyè mwa ankò.” 

 

Pwojè Hope jwenn finansman FEMA men se Administrasyon Sèvis Sante Mantal ak Toksikomani 

(Substance Abuse and Mental Health Services Administration ,SAMSHA) kap jere l. 

 

Nouyòkè ki strese akòz enpak ouragan an ka jwenn pwogram Pwojè Hope nan zòn pa yo nan nimewo 1-

800-LIFENET. LifeNet se yon liy èd gratis, konfidansyèl pou rezidan New York, disponib 24 sou 24, ki gen 

pesonèl fòme ki pare pou tande ak konekte sivivan ak sèvis Pwojè Hopw nan zòn yo. Pou plis 

enfòmasyon sou Pwojè Hope, ale sou sit: 

http://omh.ny.gov/omhweb/disaster_resources/project_hope/ 

 

Pou kontakte LifeNet, tanpri rele: 

Angle: 1-800-543-3638, 

Espayòl: 1-877-298-3373, 

Lang Azyatik: 1-877-990-8585 

TTY: 212-982-5284 

Pwojè HOPE: Kantite Moun ki jwenn Tip Sèvis 

Rejyon 
Reyinyon Èd Sikolojik 

familyal/Endividyèl 

Sesyon Èd 

Sikolojik pou 

Gwoup 

Sesyon 

Edikasyon 

Piblik pou 

Gwoup 

Total 

Vil New York 61.368 17.581 23.302 102.251 

Konte Nassau 22.444 2.264 11.347 36.055 

Konte Suffolk 20.040 919 8.748 29.707 

Konte 

Westchester/Rockland 
1.515 138 1.034 2.687 

Tout Pwogram lan 105.367 20.902 44.431 170.700 

Pèsonèl Pwojè Hope 
Vil New 

York 
Nassau Suffolk 

Rockland/ 

Westchester 

Total 

 

Konseye Nan Sitiyasyon Kriz kap bay 

Sèvis Dirèk foultaym  
388 176 92 20 676 

